
ABSTRAK 

Universiti Tun Hussein Onn Malaysia (UTHM) telah memperuntukkan jumlah 
wang yang besar bagi setiap tahun menerusi Pusat Pengajaran dan Pembelajaran (PDP) 
untuk menganjurkan Program Pembangunan Profesionalisme (PPP) kepada staf 
akademik untuk meningkatkan profesionalisme. Namun demikian,tidak semua program 
latihan yang dianjurkan dapat menarik minat staf akademik. Sehubungan dengan itu, 
tujuan kajian ini dijalankan untuk mengenal pasti jenis dan format program latihan yang 
paling diminati oleh staf akademik dalam PPP di UTHM. Kajian ini menggunakan 
kaedah kuantitatif. Sampel kajian adalah terdiri daripada 176 staf akademik yang sedang 
berkhidmat. Pemilihan sampel kajian adalah berdasarkan persampelan rawak 
berkumpulan. Instrumen yang digunakan dalam kajian ini ialah borang soal selidik. Data 
dianalisis dengan terperinci berdasarkan kaedah analisis deskriptif dan inferensi iaitu 
menggunakan Ujian-T Tidak Bersandar. Dapatan kajian menunjukkan bahawa Program 
Kemahiran Pengajaran dan pendekatan berbentuk Format Bengkel adalah yang paling 
diminati oleh staf akademik di UTHM. Di samping itu, dapatan kajian ini juga 
mendapati bahawa tidak ada perbezaan statistik yang signifikan staf akademik 
berdasarkan jantina dan bidang pengajaran dari aspek jenis dan format program latihan 
yang paling diminati. Kesimpulan daripada kajian ini mendapati bahawa minat staf 
akademik terhadap semua jenis dan format program latihan dalam PPP adalah pada 
tahap sederhana dan tinggi. Oleh itu, hasil kajian ini diharap dapat memberi manfaat 
khususnya kepada PDP di UTHM. 

ABSTRACT 

Universiti Tun Hussein Onn Malaysia (UTHM) has been spending big enough 
money every year to hold the Professional Development Program (Program 
Pembangunan Profesionalisme) under Teaching and Learning Centre (Pusat Pengajaran 
dan Pembelajaran) for enhancing professionalisms in academic staff especially. But due 
to various reasons, academic staff does not attracted to join these training programs. So, 
as a solution, this thesis purpose is to determine what types and format of training 
program does the academic staff like in PPP at UTHM. This thesis used quantitative 
method. Research samples would be 176 academic staff that still in service at UTHM. 
The research samples selection is base on random sampling group. The instrument used 
in this research is questionnaire form that will be passed on to each research samples to 
be filled in. All data acquired is analyzed base on descriptive analysis method and 
inferences which are Independent T-Test. Data acquired from the research shows that 
teaching skill program by using workshop format is the most gaining interest from 
UTHM academic staffs. Besides that, the outcome of this research also shows that there 
are no significant differences statistics academic staffs by gender and teaching field from 
the aspect of types and format of the training program that mostly they prefer. 
Conclusion from this research is the enthusiastic of the academic staff to all types and 
format of the training program in PPP is on medium and high scale. So, hopefully this 
research will give benefit especially to PDP in UTHM. 

BAB I 

PENGENALAN 

1.1 Pendabuluan 

Pembangunan pesat ekonomi dunia telah memaksa organisasi untuk 

meningkatkan daya saing terutamanya dari segi produk yang dihasilkan dan juga kualiti 

perkhidmatan yang diberikan. Organisasi bersaing antara satu sama lain untuk 

mewujudkan kelebihan persaingan antara mereka. Oleh itu, setiap organisasi perlu 

meningkatkan mutu perkhidmatan yang diberikan dan membangunkan pekerja agar 

dapat memberikan kualiti kerja yang baik (Mohamad Razmi, 2004). 

Oleh yang demikian, Institusi Pendidikan Tinggi (IPT) juga merupakan salah 

satu organisasi yang terlibat secara langsung dalam penghasilan produk iaitu graduan 

yang berkualiti untuk disumbangkan kepada pembangunan negara. Pengkaji 

berpendapat bahawa langkah yang efektif perlu dilakukan ialah dengan menyelidik 

kepada pembangunan sumber manusia organisasi itu khususnya staf akademik yang 

terlibat secara langsung dengan pelajar. Staf akademik yang berkualiti dan berkebolehan 

mampu menyumbang kepada penghasilan pelajar yang cemerlang dan seterusnya 

menyumbang kepada pembangunan negara. 

Ekoran daripada itu, Universiti Tun Hussein Onn Malaysia (UTHM) telah 

memperuntukkan beribu-ribu ringgit setiap tahun menerusi Pusat Pengajaran dan 

Pembelajaran (PDP) untuk menganjurkan Program Pembangunan Profesionalisme (PPP) 
kepada staf akademik di UTHM. Ini selaras dengan hasrat untuk menjamin 
pembangunan universiti yang dirancang berjalan dengan lancar dalam agenda 
pembangunan pendidikan dan sumber manusia negara. Oleh sebab itu, di UTHM 
menerusi PDP merupakan satu pusat yang bertanggungjwab menguruskan pembangunan 
staf akademik bagi membangun dan memantapkan lagi profesionalisme ke arah 
kecemerlangan pengajaran dan pembelajaran. 

Walau bagaimana pun, hasil daripada temu bual awal yang dilakukan oleh 
pengkaji mengenai faktor minat staf akademik terhadap program yang terdapat dalam 
PPP anjuran PDP masih belum dikaji (Temu bual dengan Dr.Berhannudin bin Mohd 
Salleh pada 5 Januari 2008). Oleh itu, pengkaji berpendapat kajian perlu dilakukan 
khususnya untuk mengukur bahawa program yang terdapat dalam PPP anjuran PDP 
adalah diminati atau sebaliknya oleh staf akademik di UTHM. 

PPP dianjurkan adalah untuk memberi pendedahan asas kepada setiap staf 
akademik tentang aspek penting dalam merancang program pembangunan profesional 
kendiri. Aspek ini amat penting dalam usaha mempertingkatkan kualiti, keberkesanan, 
keupayaan bersaing dan martabat universiti di peringkat nasional dan global. Di samping 
itu, ia juga membantu peserta memahami kepentingan pembangunan profesional, 
mengukuhkan kefahaman dan komitmen peserta terhadap fungsi utama universiti, 
mengenai pasti bakat dan keupayaan diri dan membantu individu menggunakan 
pengetahuan dan kefahaman yang dipelajari dalam membentuk budaya kecemerlangan. 
Kursus yang telah dilaksanakan dapat membimbing staf akademik dalam menguasai 
pengetahuan dan kemahiran yang diperlukan bagi tujuan pembangunan profesional 
kendiri khususnya dan kejayaan misi dan visi universiti. 

1.2 Lafar Belakang Masalah 

Latihan kepada pekerja perlu diambil berat dalam sesebuah organisasi bagi 
menjamin kecemerlangan dan kualiti perkhidmatan yang diberikan. Latihan dari semasa 
ke semasa penting kerana dunia mengalami banyak perubahan dan setiap organisasi dan 
individu perlu mengambil bahagian dalam perubahan tersebut. Menurut Raymond 
(2002) antara faktor yang menyebabkan perlunya latihan kepada pekerja disebabkan 
globalisasi, keperluan kepada pemimpin, peningkatan nilai dalam ilmu pengetahuan, 
penarikan dan perkembangan kemahiran, peningkatan kualiti, perkembangan teknologi 
dan peningkatan model pencapaian kerja di dalam sistem pekeijaan. 

Selain itu, bagi menganjurkan sesebuah program latihan, ia harus dirancang dan 
disesuaikan dengan keadaan peserta yang ingin mengikuti latihan tersebut. Perkara ini 
perlu diambil perhatian kerana terdapat kejadian yang sering berlaku iaitu kegagalan 
pihak pengurusan yang menganjurkan program latihan dalam menentukan keperluan 
pengisian bagi sesuatu program latihan (Yahaya, 1998). Kegagalan ini akan 
menyebabkan rungutan daripada peserta yang menyatakan program yang diikuti tidak 
sesuai atau tidak memenuhi kehendak dan keperluan yang sepatutnya setelah menghadiri 
sesuatu program latihan. 

Ekoran daripada masalah yang wujud ini, pendekatan latihan kepada pekerja 
yang sesuai perlu dilakukan. Namun, untuk merangka sesebuah program latihan adalah 
bukan senang. Ia memerlukan kajian dan reka bentuk yang mendalam agar latihan yang 
dilaksanakan berjaya. Ini kerana, masalah yang biasa wujud dalam program latihan ialah 
kekurangan fokus latihan, latihan yang kurang mendapat sokongan daripada pihak 
pengurusan, latihan tidak dipimpin dengan baik, dan latihan tidak mempunyai hubungan 
dengan organisasi lain (William, 2005). 

Aspek yang penting dalam merancang latihan kepada pekerja ialah berdasarkan 
objektif program. Jika aspek ini tidak diberi penekanan, hasil yang dicapai selepas 
peserta menjalani latihan tersebut akan terpesong. Namun begitu, untuk mencapai 
sesuatu objektif dalam mengajurkan program latihan, terdapat masalah yang biasa 
timbul. Antaranya ialah kekurangan pengenalpastian keperluan latihan, persekitaran 
keija yang tidak menyokong, pengawasan yang sedikit selepas proses pembelajaran, 
kemahiran tidak dipelajari semasa latihan, perbezaan antara situasi latihan dengan 
tempat kerja, kekurangan motivasi daripada peserta, dan program latihan yang kurang 
baik (Vathsala, 2006). 

Masalah yang berbangkit mengenai program latihan juga ialah faktor yang 
menghalang pengetahuan yang diterima daripada program latihan dipindahkan atau 
dikembangkan (Vasthsala, 2006). Daripada kajian yang dibuat, didapati peserta yang 
menghadiri program latihan yang dianjurkan oleh institusi luar, kebanyakan daripada 
peserta tidak mendapat maklum balas dan pemantauan yang membolehkan peserta 
memindahkan pengetahuan yang diperolehi kepada suasana tempat kerja. Keadaan ini 
berbeza jika peserta menjalani latihan dalam suasana keija sebenar. 

Selain daripada itu, masalah yang sering juga timbul ialah daripada pihak 
majikan. Terdapat majikan yang menganggap latihan kepada pekerja hanya merugikan 
sumber kewangan (Tajudeen dan Akanji, 2007). Mereka percaya bahawa memadailah 
hanya mempunyai pekeija yang berpengalaman dalam pasaran dan menganggap latihan 
kepada pekerja tidak diperlukan lagi. Terdapat juga majikan yang enggan menganjurkan 
latihan yang meluas dan hanya menggunakan skala yang rendah. 

1.3 Perayataan Masalah 

PPP yang dianjurkan oleh PDP dihadiri oleh staf akademik adalah untuk 
keperluan universiti dan kebaikan kepada staf akademik itu sendiri. Hasil daripada temu 
bual yang telah dilakukan, antara faktor yang mempengaruhi kejayaan sesebuah program 
yang dianjurkan adalah faktor minat (Temu bual dengan Dr.Berhannudin bin Mohd 
Salleh pada 5 Januari 2008). Ini kerana, faktor minat terhadap sesebuah program akan 
mempengaruhi kepada penglibatan dan kejayaan sesebuah program yang dianjurkan. 

Tajudeen dan Akanji (2007) menyatakan bahawa masalah sikap dan tingkah laku 
pekerja yang tidak berminat kepada program latihan yang dianjurkan perlu dipandang 
serius. Ada sesetengah peserta apabila menghadiri program latihan mereka berpendapat 
bahawa seperti pergi bercuti atau masa untuk meluangkan masa bersama-sama dengan 
pekeija lain. Ini disokong oleh Munira (2002) yang mengatakan bahawa salah satu 
faktor kegagalan program latihan ialah sikap peserta yang tidak berminat menghadiri 
program latihan kerana menganggap latihan yang diberikan sebagai membuang masa 
dan mengikuti program latihan secara terpaksa. Dalam kajian ini, pekeqa yang 
dimaksudkan adalah staf akademik. 

Pengkaji berpendapat bahawa semua program latihan dalam PPP mestilah dapat 
menarik minat kumpulan sasaran khususnya staf akademik di UTHM. Staf akademik di 
UTHM mempunyai staf akademik lelaki yang lebih ramai berbanding dengan staf 
akademik perempuan berdasarkan senarai nama staf akademik mengikut fakulti 2008. 
Oleh itu, program yang dianjurkan juga perlu mengambil kira aspek jantina. Ini kerana, 
secara lumrahnya, kebolehan lelaki dan perempuan adalah berbeza dari segi fizikal dan 
mental. Di samping itu, lelaki dan perempuan juga mempunyai minat yang berbeza. 
Kemungkinan juga wujud perbezaan minat terhadap sesebuah program antara staf 
akademik lelaki dan perempuan. Selain itu, perbezaan minat antara staf akademik 
kejuruteraan dan bukan kejuruteraan untuk melibatkan diri dalam sesebuah program 

